
မျောက်ကလေးရဲ့ ကကြို:

အကဝါသနာပါတဲ့ မျောက်မလေး ဆွေဇင် လူတွေနဲ့တူတူ ကချင်လာတဲ့အခါ။

                             2 / 20



 

  
မျောက်ကလေးရဲ့ ကကြို:

Than Lwin Myint

မျောက်မလေး ဆွေဇင်ဟာ အကအခုန် အင်မတန်မှ ဝါသနာပါသတဲ့။
မျောက်မလေးဆိုတော့ သူကတာ မျောက်အက ပေါ့ကွယ်။

တစ်ရက်တော့ လူတွေ ကတာ ခုန်တာကို မြင်သွားပြီး သူတို့နဲ့အတူ
ကခုန်ချင်စိတ် ပေါ်လာသတဲ့။

ဒါပေမဲ့ ရွာသူ ရွာသားတွေက မျောက်ဖြစ်နေတဲ့ သူ့ကို အတူတူမကချင်ဘဲ
ရိုက်ထုတ်မှာ ဆွေဇင်က ကြောက်ပါသတဲ့။

သိပ်ပြီး ကချင်တာနဲ့ ဆွေဇင်ဟာ လူလို ဟန်ဆောင်ပြီး လူတွေဆီကို
သွားပါတော့တယ်။ သူ့ရဲ့အမြီးလေးကိုတော့ ခါးမှာပတ်ထားလိုက်တာပေါ့။

အိုးစည်၊ ဒိုးပတ်တွေနဲ့ ကရတာကို မျောက်မလေး ဆွေဇင်
သိပ်ပျော်တယ်လေ။ အချိန်တွေ အတော်ကြာကြာ ကနေပြီးတဲ့အခါ...

မေ့ပြီးတော့ သူ့ရဲ့ မျောက်အကပုံစံတွေကို ပြောင်းပြီး
ကမိသွားခဲ့တယ်။ အမြီးကလည်း ခါးကနေ လျှောကျသွားခဲ့တယ်။ ဟော…
လူတွေက ဆွေဇင့်ကို မျောက်မလေးမှန်း သိသွားကြပါပြီ။

လူတွေ ဝိုင်းပြီးရိုက်ကြမှာ ကြောက်လို့ ဆွေဇင်က ငိုပြီးတော့
တောအုပ်ထဲကို ထွက်ပြေးသွားခဲ့ပါတယ်။ ရွာသူရွာသားတွေက သူ့နောက်ကို
ပြေးလိုက်ကြတာပေါ့။

တောအုပ်ထဲက တစ်နေရာမှာ ငိုနေတဲ့ ဆွေဇင့်ကို
ရွာသူရွာသားတွေကတွေ့တော့ "မျောက်မလေးရယ် ဘာလို့များ
ထွက်ပြေးသွားရတာလဲ" လို့ မေးကြသတဲ့။ ဆွေဇင်ကလည်း "သမီးကို
မျောက်မို့လို့ မုန်းကြတယ် မဟုတ်လား။ ဒါကြောင့် ရိုက်မလို့
လိုက်လာကြတာပေါ့" လို့ ပြောတယ်လေ။

ရွာသူရွာသားတွေက "မရိုက်ပါဘူး ကလေးရယ်။ မင်းကတဲ့ ပုံံက လှလို့
တို့ကိုလည်း မျောက်အက သင်ပေးပါလို့ လာပြောတာပါ" ဆိုပြီး
ရှင်းပြကြတယ်။ ဆွေဇင် ပျော်သွားတာပေါ့။

ရွာသူ ရွာသားတွေက ဆွေဇင့်ကို လူတွေ ဘယ်လိုကကြတယ် ဆိုတာ
သင်ပေးကြတယ်။ ဆွေဇင်ကလည်း မျောက်ကလေးတွေ ဘယ်လိုကတယ် ဆိုတာကို
ပြန်သင်ပေးတယ်လေ။

                            15 / 20



 

 
ကဲ... ပုံပြင်လေးရဲ့ အဆုံးမှာတော့ ဒိုးပတ်ဝိုင်းကလေးဟာ
လူတွေမျောက်ကလေးတွေအစုံနဲ့ တအားကို ပျော်စရာ ကောင်းသွားခဲ့ပြီ
မဟုတ်လား။

ကလေးတို့ ဖြေဆိုရန် မေးခွန်းများ ဆွေဇင်က ဘာကြောင့် လူတွေနဲ့
တူအောင်ဝတ်ရတာလဲ။

ဘာကြောင့် ရွာသားတွေက ဆွေဇင့်ကို မမုန်းကြတာလဲ။

ကလေးတို့ရော ဆွေဇင့်ကို အက သင်ပေးကြမှာလား။ အတန်းထဲကို
ကလေးတို့နဲ့ မတူတဲ့အသစ်တစ်ယောက်ပြောင်းလာရင်
ဝိုင်းကူညီပေးကြမှာလား။

